
@ Darllenwch stori Sharon eto. Ticiwch cywir neu anghywir yn y grid.

Cywir Anghywir

Doedd dim problemau gan Sharon gartref.

Roedd ei thad yn glanhau swyddfeydd.

Byddai Sharon yn dod ymlaen yn dda gyda’i
mam.

Roedd Sharon yn byw yn agos i'r ysgol.

Byddai mam Sharon yn rhoi stwr iddi am y
llythyr cwyn o’r ysgol.

Dewiswch a chopiwch un gair o'r paragraff isod sy’n awgrymu bod
Sharon yn cerdded yn araf iawn ar ei ffordd adref.

Llusgai Sharon ei thraed fel malwoden flinedig ar hyd
y palmant — unrhyw beth i ohirio mynd adref. Er bod yr
ysgol wedi gorffen ers dros awr, byddai’r daith fer i'w
chartref yn cymryd mwy a mwy o amser yn ddiweddar.

Tanlinellwch yr ymadrodd sy’n awgrymu nad oedd Sharon wedi
gadael y ty yn dawel.

Teimlai fel sgrechian yn ei wyneb ...

Pam mam? Pam ydach chi’n gadael bob dim i mam ...
Pam na wnewch chi siarad hefo fi? . . . Chi ydy nhad i
wedi'r cwbl!

Syllodd ar y cysgod ©’i hen dad a gwaeddodd “Stwffio
chil”

Caeodd y drws yn glep a rhedodd allan i’r stryd.
Cerddodd a cherddodd.

@ Beth rydych chi’'n ei wybod am dad Sharon?
Ticiwch 2

Roedd tad Sharon yn isel ei ysbryd am ei
fod yn ddi-waith.

Tad Sharon oedd ei harwr ers talwm.

Byddai tad Sharon yn llawn bywyd o
gwmpas y ty.

Byddai’'n osgoi trafod problemau a
phenderfynu beth i'w wneud.

@ Sut roedd mam Sharon yn teimlo amdani?

Ticiwch 1

Yn hapus iawn &’i hymdrech yn yr ysgol.
Yn anhapus gyda hi yn gyffredinol.
Yn falch eu bod nhw’n cyd-dynnu’n dda.

Yn fodlon iddi grwydro’r ardal ar 6l ysgol.

@ Rhowch y brawddegau canlynol yn y drefn gywir.

Gweld ei mam ar 6l dychwelyd i'r ty.
Cael te a gadael y ty i gwrdd &'i chyfeillion.
Osgoi cyrraedd adref o’r ysgol.

Gwrando ar ei mam yn cwyno/dweud y drefn.

SHARON

Llusgai Sharon ei thraed fel malwoden flinedig
ar hyd y palmant - unrhyw beth i ohirio mynd
adref. Er bod yr ysgol wedi gorffen ers dros awr,
byddai’r daith fer i'w chartref yn cymryd mwy a
mwy o amser yn ddiweddar.

Roedd ei thad wedi colli’'i waith ers dwy flynedd
ac wedi mynd i'w gragen. Pan oedd angen
gwneud unrhyw benderfyniad, yr un fyddai ei
ymateb.

“‘Dwi'n mynd allan.”

Cofiai Sharon fel yr arferai eistedd ar ei lin a’i
llygaid yn goleuo mewn edmygedd ohono - ef
oedd ei harwr hi. Yn awr, roedd ganddi gywilydd
o’r dyn yma nad oedd yn ddim ond cysgod gwan
o’r dyn y bu mor falch o’i alw’'n dad iddi.

Glanhau swyddfeydd gyda’r nos oedd gwaith ei
mam. Byddai Sharon wedi bwyta ei the ac wedi
mynd allan gyda’i ffrindiau cyn iddi hi ddod adref.
Gwelai hi wedyn pan ddeuai i mewn ond roedd
y ddwy wastad yn ffraeo - ei mam yn cwyno
ynghylch ei ffrindiau, cwyno am ei hagwedd,
cwyno ei bod yn cerdded y strydoedd. Allai
hi ddim ennilll O leia roedd hynny’n well nag
eistedd yn y ty ar ei phen ei hun neu’n edrych ar
ei thad yn gorweddian fel sach o datws o flaen
y teledu.

Trodd y gornel i Stryd y Bont. Cododd ei phen
ac edrych ar ddau blentyn yn chwarae’n hapus
yng ngardd un o'r tai.

Cofiodd am yr oriau hapus a dreuliodd hi yn yr
ardd hon. I'r ty yma y rhedai hi o'r ysgol

bob dydd. Syllodd ar y drws ffrynt....teimlodd
ddeigryn yn cronni yn ei llygad a daeth atgofion
yn 6l iddi....

“Nain dw i adre.”

“Helo nghariad i... sut aeth hi’n r ysgol heddiw....
eistedd i lawr yn fama.... be gymri di i fwyta....?”
Cofiodd hefyd am y diwrnod y torrodd rhyw

hogyn i’r ty a brifo ei nain......

Yn sydyn, stopiodd y chwerthin. Gwelodd fod
y ddau blentyn yn syllu'n syn arni. Sychodd vy
dagrau a thynnodd ei thafod arnynt. Teimlodd
yn flin - pa hawl oedd ganddyn nhw i chwerthin
yn yr ardd yma. Ty ei nain oedd hwn, a neb arall.

Teimlodd yn sydyn fod bywyd yn
annheg.

Aeth yn ei blaen yn frysiog. Trodd yr allwedd
yn y clo a daeth ei thad i'w chyfarfod i’'r drws.
“Sharon” meddai, “mae dy fam yn dweud nad
wyt ti i fynd allan heno. Mae hi isho gair efo ti.
Mae llythyr wedi cyrraedd o'r ysgol yn cwyno
am dy agwedd di.”

Teimlai fel sgrechian yn ei wyneb...

Pam mam ?...pam ydach chi’n gadael bob dim
i mam?....pam na wnewch chi siarad hefo fi?...
chi ydy nhad i wedi’r cwbl!

Syllodd ar y cysgod o’i hen dad a gwaeddodd
“Stwffio chi!”

Caeodd y drws yn glep a rhedodd allan i’r stryd.
Cerddodd a cherddodd.

Edrychodd ar y tai llewyrchus yn y rhan yma o’r
dref. Gwelodd fod drws un o’ r tai mawreddog
hyn yn gilagored...... Teimlodd yn sydyn fod
bywyd yn annheg. Doedd hi ddim am weithio
oriau hir yn glanhau baw pobl eraill fel ei mam
nac am golli ei hunanbarch fel y gwnaeth ei
thad. Mentrodd yn nes at y drws....

Pam ddim...? Pam lai...? Clywai lais bach
cellweirus yn ei phen yn ei hannog ymlaen.
Taflodd gipolwg sydyn dros ei hysgwydd ...na,
doedd neb o gwmpas. Sleifiodd i mewn i'r ty.
Roedd ei chalon yn curo fel gordd ....ond teimlai
rhyw gyffro hefyd, yn union fel plentyn bach yn
mentro rhegi am y tro cyntaf.

Troediodd yn ysgafn i mewn i'r cyntedd. Aeth i
mewn i’r parlwr ffrynt. Roedd y lle yn llawn celfi
drud. Yn sydyn gwawriodd arni beth roedd hi
newydd ei wneud....

Sharon, rwyt ti newydd dorri i mewn i dy .....
mae angen edrych ar dy ben di....dwyt ti ddim
yngall....

Ond atebai llais bach arall yn ei phen.... pam
ddim...? pam lai....? dim ond snobs oedd pobl
fel hyn yn edrych i lawr ar ei theip hi.....

Tynnwyd ei llygaid at y lluniau ar y ddresel.



Roedd un Ilun o ferch tua 14 oed, tua’r un oed &
hi. Tybed oedd hi'n byw yn y ty moethus yma?
Clywodd swn traed yn y cyntedd. Roedd rhywun
yn dod! Rhewodd..... a chyn iddi gael cyfle i
guddio, gwelodd hen wraig yn sefyll yn y drws.
Gwelodd yr ofn yn ei llygaid.

“Beth ydach chi’n wneud yma?....beth ydach chi
isho?....” Roedd ei llais yn crynu.

“Dim byd......” atebodd Sharon. Wrth weld yr ofn
yn ei llygaid ni allai beidio & meddwl am ei nain.
Teimlai gywilydd ohoni’i hun.

“‘Dw i'n galw’r heddlu,” meddai’r wraig a’i llais yn
fwy pendant y tro hwn.

“Na, plis, peidiwch....” Rhedodd Sharon am vy
drws ond wrth iddi ruthro heibio fe gollodd yr hen
wraig ei balans gan ddisgyn yn glep yn erbyn y
cwpwrdd. Atseiniodd y glec fel gordd ym mhen
Sharon. Rhuthrodd am y drws ... ond rhewodd
eto .... Clywodd riddfan o'r stafell. Aeth yn ol
yn betrus a gwelodd fod talcen yr hen wraig yn
gwaedu. Llifai’r gwaed fel afon goch. Aeth i ndl
cadach gwlyb o’r gegin a’i wasgu’n dynn ar yr
archoll.

Cofiodd am ei nain....

“Dwi’'n sori.....dydw i ddim wedi cymryd dim
byd....sori...” Teimlai’r dagrau a’r panig yn
cronni yn ei llygaid. Penderfynodd adael
yr hen wraig yno. Byddai rhywun yn siwr
o alw heibio....Cofiodd am ei nain..... bu ei
nain druan yn gorwedd am oriau nes iddi hi,
Sharon, ddod o hyd iddi ar ei ffordd adre o’r

ysgol.

Gafaelodd yn grynedig yn y fféon a
deialu.....999.....

“‘“Ambiwlans, plis... mae... ym... mae .... nain
wedi brifo....plis dewch yn sydyn.” Taflodd
un gipolwg ar yr hen wraig a diflannodd i’r
nos.

Daeth Mrs Jones ati ei hun yn yr ysbyty.
Cododd ei llaw a theimlo’r chwydd ar ei
thalcen rhychiog. Roedd hi’n cofio’r cyfan yn
fanwl.....yr eneth ifanc yn ei pharlwr ffrynt.....
ei hofn.....yr eneth yn rhuthro heibio iddi a
hithau’n syrthio ....Cofiai hefyd yr eneth yn
dod yn &l ac yn penlinio wrth ei hymyl ac yn
crio.....sori.....sori.....a'r alwad ffén.

Daeth yr heddlu i mewn. Eisteddodd y ddau
wr wrth ochr y gwely.

‘Mrs Jones, ydych chi’
ddigwyddodd?”

“Pwy ffoniodd yr ambiwlans?”

“Oes gennych chi wyres?”

Oedd, roedd hi’n cofio’r cyfan.....

“‘Mae’n ddrwg gen i’ meddai, gan sychu
deigryn 0'i llygad, “dw i’n cofio dim”.

n cofio beth



